
Minn xiex ghaddejna

Minn Sandro Sciberras

Minn xiex ghaddejna... biex din is-sena qed nicc¢elebraw 1-10 anniversarju mit-twaqgqif tal-parroc¢ca
taghna. Biex waslet ghal dan l-anniversarju, kemm il-knisja nnifisha kif ukoll l-inhawi tal-idwar ghaddew
minn sensiela ta’ grajjiet li flimkien fasslu I-istorja mqallba taghhom.

Mhux maghruf ezatt meta bdiet tinbena din il-knisja, minkejja li xi kotba jsemmu 1-1607 bhala s-sena
meta beda x-xoghol. Huwa mahsub li I-pjanta tal-knisja giet iddisinjata minn Vittorio Cassar, iben il-
famuz Gerolamo, li kien l-aktar arkitett importanti ghall-Ordni tal-Kavallieri ta’ San Gwann f’dawn is-
snin. Meta Vittorio Cassar miet fI-1607, ix-xoghol fuq il-knisja tkompla taht Tommaso Dingli. L-ikbar
benefattur ta’ din il-knisja kien Dun Filippu Borg, li twieled f’Birkirkara fl-1567. Waqt li kien ghadu sejjer
il-bini tal-knisja, Dun Filippu rnexxielu jakkwista I-permess minghand il-Papa Urbanu VIII biex titwaqqaf
l-ewwel kolleggjata tal-Gzejjer Maltin. Dan il-permess wasal bil-Bolla Sacri Apostolatus Ministerio fil-5 ta’
Di¢embru 1630. Mir-rapport tal-vista pastorali tal-Isqof Alpheran tal-1736, jidher li 1-knisja damet aktar
minn hamsin sena biex inbniet, jekk nassumu li 1-bini beda qrib is-sena 1615.

I¢-cerimonji baqghu jsiru f'din il-knisja b'mod normali, sakemm in-nies ta’ Birkirkara ddecidew li jibnu
knisja ohra, li tkun ikbar u f’parti iktar centrali tar-rahal taghhom. F'Ottubru tal-1727, l-Isqof Gaspare
Gori Mancini gieghed l-ewwel gebla tal-knisja 1-gdida ta’ Sant’Elena. Meta 1-Kapitlu ddecieda li jitlaq mill-
knisja u jmur fil-knisja ta’ Sant’Elena, garrew dak kollu li setghu mill-knisja u ghalquha. Matul is-seklu 18,
insibu numru ta’ visti pastorali mill-Isqfijiet ta’ dak iz-zmien li fihom hemm deskrizzjonijiet tal-knisja.
Wara zaru l-knisja 1-Isqof Rull fl-1758, u tliet darbiet I-Isqof Labini fl-1781, f1-1783 u fl-1787.* Fdin l-ahhar
zjara, l-Isqof Labini ra li s-saqaf kien diga fil-periklu li jisfronda. Bierek l-ogbra tal-mejtin u ordna li jkunu
mbarrati I-bibien biex hadd ma jidhol fiha.? B'’kollox il-knisja damet hajja madwar 120 sena biss.

Bejn 1-1798 u 1-1800, f”"Malta kien hawn il-hakma Franciza u spec¢jalment matul 1-Imblokk, il-Karkarizi
kienu juzaw il-hitan tal-genb tal-knisja biex jipprattikaw l-isparar bl-ixkubetti. Xhieda ta’ dan huma I-hofor
tal-balal li ghadhom jidhru sal-lum.

Ma nafu kwazi xejn dwar il-knisja fis-seklu 19, imma tajjeb li nsemmu personagg storiku maghruf Malti
li ndifen fil-knisja taghna matul dan is-seklu. Ir-rabta ta’ Dun Gaetano Mannarino, maghruf fl-istorja ghall-
Kongura tal-Qassisin tal-1775, mal-knisja taghna hija wahda kazwali. Fl-ahhar ta’ hajtu, hu halla miktub
fit-testment tieghu li meta jmut irid jindifen “f’rokna mohbija” fil-knisja tal-post fejn ikun joqghod. Huwa
miet fis-7 ta’ April 1814, u dak iz-zmien inzerta li kien joqghod San Giljan. Minhabba li San Giljan kien
jaghmel parti mill-parrocca ta’ Birkirkara, u hu ried jindifen “f’rokna mohbija’, hasbu li jidfnuh fil-knisja ta’
Santa Marija, li kienet diga abbandunata u b’hekk qablet ezatt mat-talba ta” Dun Mannarino.?

Matul il-pesta 1-kbira li hakmet il-Gzejjer Maltin fl-1813, il-knisja ntuzat ukoll biex fiha u madwarha
jindifnu l-mejtin. Xi whud mill-ogbra tal-knisja li fihom kienu ndifnu I-mejtin tal-pesta nghalqu b’hadida
fughom biex jintgharfu, b'ordni li ma jinfethux qabel mitt sena. F'dik l-imxija tal-pesta kienu mietu 281
Karkariz.*

L-aghar parti tal-istorja tal-knisja taghna sehhet meta waqghet il-koppla u fagghet is-saqaf tal-knisja.
Li hu zgur, u dokumentat, huwa li sa madwar 1-1850, il-koppla kienet ghadha f’postha, imma partijiet mis-
saqaf kienu ga waqghu sa mill-1830.

Matul it-Tieni Gwerra Dinjija, il-knisja kienet tintuza biex fiha jinzammu l-lezzjonijiet tal-iskola tal-
Gvern, spec¢jalment fis-sagristiji u f’partijiet ohra tal-knisja msaqqfa bi pjanci tal-metall.®

F1-1910 kien twaqqaf kumitat tar-restawr,® izda kien I-Arc¢isqof Gonzi li zar il-knisja lejn l-ahhar tas-
snin sittin, u li ddecieda li kien wasal iz-zmien li din il-knisja terga’ tigi rrangata kif tassew jixraq.” Ftit
wara, kienu twaqqfu zewg kumitati, wiehed mill-Kapitlu ta’ Sant’Elena u iehor mill-Kurja biex jiehdu hsieb
ir-restawr. Ix-xoghol beda ufficjalment fis-7 ta’ Ottubru 1969, taht Abraham Schembri. Wara li nghalqu
l-ogbra biex I-art tkun iktar soda, seta’ jibda x-xoghol. Meta tlesta s-saqaf beda x-xoghol fuq hajt provizorju
fit-13 ta’ Marzu 1972, liema hajt kellu jaghlaq il-korsija mill-kumplament tal-knisja biex il-korsija setghet
tintuza mill-komunita ghac-celebrazzjonjiet liturgici. Il-knisja nfethet ufficjalment nhar is-Sibt, 13 ta’
Mejju 1972, bquddiesa minn Mons Mikiel Gonzi. Izda x-xoghol waqaf fl-1978 u dam wieqaf ghal numru

ta’ snin minhabba nuqqas ta’ ftehim fuq kif kellhom isiru t-twieqi tal-koppla, u wkoll minhabba incident
li kellu Abraham Schembri. Ir-Rettur ta’ dak iz-zmien kien Dun Pawl Camilleri li dam iservi f'din il-knsija
bejn 1986 u 1-1992.

Fis-sajf tal-1992, beda jitwaqqa’ I-hajt provizorju li kien inbena 20 sena qabel. F'din l-istess sena, Mons
Arcisqof kien hass il-bzonn pastorali li din iz-zona tkun awtonoma, jigifieri indipendenti mill-parro¢ca ta’
Sant’ Elena. Dan gie kkonfermat b'digriet ta’ Mons Arcisqof innifsu fil-25 ta’ Marzu 1992 u kien mument
importanti hafna fl-istorja ta’ din il-parroc¢ca. F'dan iz-zmien ir-Rettur kien Dun Faustin Ellul li dam Rettur
mill-1992 sal-1998.

Bejn 1-1998 u 2002 serva bhala Rettur Dun Gwann Sammut. Bejn 1-2002 u 1-2006, ir-Rettur kien Dun
Emmanuel Camilleri li sar ukoll l-ewwel Kappillan ta’ din il-parrocca fiz-zmien modern meta nhar il-FHadd
8 ta’ Mejju 2005 f'din il-komunita regghet twaqqfet il-parrocea.

II-komunita parrokkjali kompliet tikber u bdew jinbtu realtajiet godda, li I-Kappillan prezenti, Dun
Lino Azzopardi, dejjem mexxa u ha hsieb b'ghaqal u dedikazzjoni kbira, bhall-Kappillani u r-Retturi kollha
ta’ qablu. Kollha kellhom il-karizmi taghhom u kien b'dawn id-doni li Alla hadem bihom ghall-gid tal-
parruccani kollha. Kollha wkoll kellhom ihabbtu wi¢cchom ma’ diffikultajiet u sfidi differenti izda dawn
ukoll huma parti mill-istorja tal-parroc¢ca. Kien grazzi ghalihom u ta’ tant benefatturi, voluntiera u nies
ta’ rieda tajba li dan kollu seta’ jsir. Jalla fis-snin li gejjin din il-komunita tkompli tissahhah biex verament
jintlahaq l-iskop ta’ xX’inhi verament parrocca.

